
Áirrasgoddijođiheaddji Svein Atle Somby rabai čoahkkima ja sávai buohkaide bures boahtima. 
Buohkat geat oassálaste čoahkkimii čađahedje presentašuvdnavuoru. 
 

Protokolla 
 
1/25 Jođiheaddji njálmmálaš diehtojuohkin   
• Prošeaktajođiheaddji álggii virgái njukčamánu 1. beaivvi, kontorbáiki Guovdageainnu 

suohkanis.  
• Bargočoahkkimat sátnejođiheddjiid ja prošeaktajođiheaddji gaskka. 
• Vuostáiváldon doarjja jahkái 2025 Romssa ja Finnmárkku Stáhtahálddašeaddjis 
• Oassálastin politihkalaš ráđis nationála fierpmádagas 
• Fásta gulahallančoahkkimat Finnmárkku buohcciviesuin  
• Fásta čoahkkin Fylkkasuohkana ealáhusossodagain 
• Gulahallančoahkkin Sápmi ealáhusgárddiin 
• Oktilaš koordinerenčoahkkimat Ávjovárri prošeavttas gos prošeaktajođiheaddji ja 

bargiidjođiheaddjit oassálastet 
• Ávjovárri hálddahusprošeaktajoavkku čoahkkin 
• Gulahallančoahkkin fylkkagielddain Digi2030 prošeavtta birra 
• Sámedikki gulaskuddancealkámuš guovttegielatvuođadoarjagiid ođđa láhkaásahusa birra, 

oktasaš cealkámuš Guovdageainnu, Kárášjoga ja Deanu ja Unjárgga suohkaniiguin  
• Oassálastin Sámedikki "Verddet – soabahandeaivvadeapmi” 
• Stuorradiggedieđáhus 17 (2024-2025) Fáddá: suohkanlaš bálvalusfálaldat sámi ássiide, 

gaskaboddosaš dáhton meannudeapmái Stuorradikkis 03.06.2025 - diehtojuohkin 
• Stuorradiggedieđáhus 9 (2024-2025) Ollislašsuodjalusdieđáhus - diehtojuohkin 
• Čoahkkin Porsangmoenis, gulahallančoahkkin Norgga sihkkarvuođaeiseválddiiguin. Oarje- ja 

Nuortafinnmárkoráđđi lei lassin Ávjovári IPR:ii mielde. 
 



 

   
 

Viidáseappot galgá maiddai bargojuvvot: 
• Arenat gos IPR sáhttá ovddidit oainnus, ja ovddidit daid áššiid mat leat dehálaččat IPR:i. 
• Deaivvadit sámi ealáhuseallimiin, ja movt ealáhusat doibmet. 
• Stáhta ruhtada suohkanlaš bálvalusaid, vuosttažettiin sámi suohkaniidda ja suohkaniidda 

oppalaččat Finnmárkkus. Bálvalusat guovttegielat suohkaniidda. 
• Ásahit ovttasbarggu Sámedikkiin.   
• Ásahit gulahallama Ovddos-prošeavttain Guovdageainnus. 
• Ásahit gulahallama FeFo:in. 
• Doallat oktavuođa bellodagaiguin mat leat ráđđehusas, álggahit ja searvat iešguđetlágan 

deaivvadanbáikkiide nationála bellodagaiguin. 
 
Konklušuvdna ja mearrádus 
Dieđut leat váldon diehtun.  
 
2/25 Hálddahuslaš prošeaktajođiheapmi muitala: Reviderejuvvon doaibmaplána jahkái 
2025, oktasaš ovttasdoaibmanprošeavttat ja bargu lea jođus 
 
• Fásta čoahkkimat koordinerenjoavkkus juohke nuppi vahku 
• Hálddahuslaš prošeaktačoahkkin čađahuvvui 13.05.2025  
• Vuoruhuvvon álggahit oasseprošeavtta mánáidsuodjalusain miessemánus/geassemánus, 

boahtá diehtojuohkinášši suohkanstivrraide geassemánu 
• Eará bálvalusaid árvvoštallojuvvon: 

o Ruhttenbálvalusat 
o Doavttirváktaguovddáš 

• Kártet daid eahpeformálalaš ja formálalaš ovttasbargguid mat mis leat dán guovtti suohkana 
gaskkas, vai sáhttit árvvoštallat maid dain sáhttit buorebut ovddidit. 

 
NAV Ávjovárri ii leat šat oassin prošeavttas, muhto lea biddjojuvvon johtui. 
Šaddá árvvoštallan ovttastahttima birra NAV:s goappašat suohkanstivrraide. 
 
Konklušuvdna ja mearrádus 
Dieđut leat váldon diehtun.  
 
3/25 Ovttasbargošiehtadusa ođasmahttin Ávjovári suohkaniidgaskasaš politihkalaš 
ráđđái, Kárášjoga gielda ja Guovdageainnu suohkan 
 
Konklušuvdna ja mearrádus 
Ovttajienalaš mearrádus. 
 
Ođasmahttojuvvon ovttasbargošiehtadus Ávjovárri suohkaniidgaskasaš politihkalaš ráđđái, 
gaskal Guovdageaidnu suohkana ja Kárášjoga gieldda dohkkehuvvo. Ášši ovddiduvvo 
ovttasbargosuohkaniid suohkanstivrraide loahpalaš mearrádussii. 
 
4/25 Gulahallanstrategiija Ávjovárri IPR 
 
Konklušuvdna ja mearrádus 
Ovttajienalaš mearrádus. 



 

   
 

 
Ávjovári IPR 2025-2027 gulahallanstrategiija dohkkehuvvo. Gulahallanbargu čuovvoluvvo 
iešguđet ovddasvástádussurggiin suohkaniidgaskasaš ovttasbarggus. 
 
5/25 Čoahkkinplána 2025/2026 
Dieđihit áirrasgoddelahtuide goas sátnejođiheddjiin ja prošeaktajođiheaddjis leat čoahkkimat, 
makkár áššit digaštallojuvvojit ja makkár mearrádusat dahkkojit.   
 
Konklušuvdna ja mearrádus 
Ovttajienalaš mearrádus. 
 
Ávjovárri IPR čoahkkindáhton:  
2025: Miessemánu 14. beaivvi ja skábmamánu 12. beaivvi  
2026: Njukčamánu 17. beaivvi ja skábmamánu 18. beaivvi   
 
6/25 Ávjovári IPR politihkalaš diibmu/digaštallamat 
• NOU 2016:18 Váibmogiella/Vaajmoegïele/Vájmo giella/Hjertespråket. 
• Movt seailluhit ja nannet sámegiela, mii leat dat guokte suohkana gos sámegiella ain lea 

nanus ja gos dat geavahuvvo beaivválaččat. 
• Bisuhit oktavuođa singuin geat váldet oahpu eará báikkiin, ja deaivvadit singuin doppe gos sii 

studerejit. 
• Guohtunroasut, movt mii ovttas galgat gávdnat čovdosiid daid heahtediliide, mat bohtet jagis 

jahkái.  
• Ovddos- prošeakta, movt čatnat dan Ávjovárri prošektii.  
• Fylkkasuohkan, mearradoallofoanda. Movt doaibmá fylkkasuohkana rutiidna 

mearradoallofoandda ruđaid juogadeamis? 
• Oppalašsuodjalus - ja gearggusvuohta. Girdišilju Guovdageainnu suohkanis ja Riikageaidnu 

92. 
• Galgat go ovttasbargat ja buktit oktasaš gulaskuddancealkámušaid? Leago dát dakkár bargu 

mii lea dehálaš min IPR ovttasbarggus? 
• Árvvoštallat gulaskuddanvuoruid, ja buktit oktasaš gulaskuddancealkámušaid. 
• Duohtavuođa- ja seanadanraportta čuovvoleapmi. 
 
Konklušuvdna ja mearrádus 
Buot maid dán áššis hupme, lea siskkobealde Ávjovári IPR ulbmila. Čuoggát váldojuvvojit mielde 
bargui Ávjovári IPR 2026 doaibmaplánain. 
 
 
Olggobealde etáhta dieđut: 
 
Finnmárkku politiijat muitalit vuoruhansurggiid, pilohtaprošeavttaid ja riskačilgehusaid birra 
Finnmárkkus.  
 
Konklušuvdna ja mearrádus 
Váldojuvvon diehtun  
 
  


